
Rhif 419

Marciau Llawn !

50c

Ysgol Tregarth yn ennill
Gwobr Fawr

Mae Ysgol Tregarth yn dathlu ar &l trechu ysgolion o
bob cwr o’r wlad i ennill Gwobr Glodfawr Link2Learn
gan HSBC a’r Cyngor Prydeinig — yn sgil eu gwaith o
gynorthwyo plant i ddod yn ddinasyddion byd-eang.

Derbyniwyd y wobr o £1,500 mewn seremoni a
gynhaliwyd ym mhencadlys HSBC yn y Deyrnas
Unedig yn Canary Wharf yn Llundain ar ddydd
Mercher, 16 Tachwedd, fel rhan o Wythnos Addysg
Rhyngwladol y Cyngor Prydeinig eleni.

Aeth pum disgybl i Lundain i dderbyn y wobr ar ran yr
ysgol. Roedd pawb wedi rhyfeddu at eu cyflwyniad.

Cafodd Ysgol Tregarth ei gosod yn ail yn y categori
Ysgol Gynradd Orau — un o bum categori yn y
Gwobrwyon Link2Learn. Mae'r gystadleuaeth yn
gwobrwyo ysgolion sy’n gwneud gwaith eithriadol i
ddod &’r byd i mewn i'r ystafell ddosbarth trwy eu
cysylltiadau ag ysgolion dros y mér, gan helpu plant i
gael profiadau o ddiwylliannau eraill a'u paratoi ar gyfer

bywyd a gwaith mewn cymdeithas ac economi byd eang.

Mae’r dimensiwn rhyngwladol yn flaenoriaeth yn yr
ysgol ers llawer blwyddyn ac mae wedi gwreiddio’n
gadarn yn y cwricwlwm. Bu'r disgyblion, staff,
llywodraethwyr a rhieni yn gefnogol iawn ac maent
bob amser yn awyddus i gymryd rhan yn y
gweithgareddau. (Parhad ar dudalen 3)

Dwy wobr ffilmiau
PICS i Ffilm Ysgol
Llanllechid

“‘Roedd yn anarferol ac yn yn llawn dychymyg” — ac
am y rhesymau hynny y gwobrwywyd ffilm Ysgol
Llanllechid ‘Moli’'n Holi’ gyda’r wobr gyntaf yn'y
categori Ysgolion Cynradd yng Ngwyl Ffilm PICS.
Ac i goroni’r cyfan, enillodd y ffilm y brif wobr yn
ogystal, sef ‘Gwobr yr Wyl'.

Cynhaliwyd y seremoni wobrwyo boblogaidd ar nos
Sadwrn, 28 lonawr yn y Galeri, Caernarfon ac yno
cafodd sér a chyfarwyddwyr addawol y dyfodol
droedio’r carped coch!

Roedd 30 ymgais gan ysgolion (cynradd ac
uwchradd) o Gymru benbaladr wedi dod i law’r panel
o feirniaid.

Profiad gwefreiddiol oedd cael eistedd yn y Galeri yn
gwylio’r ffilmiau a ddaeth i’r rhestr fer, cyn cael
mwynhau yng ngwmni Gwibdaith Hen Fran.

Llongyfarchiadau gwresog i’'r wyth disgybl ar eu
llwyddiant ysgubol, sef Bethan, Dion, Dylan, Enlli,
Gethin, Josh, Morgan a Moli.

Gallwch weld y ffilm Moli’n Holi ar:
http://www.gwylffilmpics.com/eng.cystadleuaeth. html

PANEL GOLYGYDDOL

Derfel Roberts ® 600965
hylaw@btinternet.com

leuan Wyn ® 600297
cylch@tiscali.co.uk

Lowri Roberts &® 600490
l.roberts11@btinternet.com

Dewi Llewelyn Sién ® 600274
dewision@pbtinternet.com

Fiona Cadwaladr Owen ® 601592

Fiona@fowen.wanadoo.co.uk

Sian Esmor Rees ® 600427
sian_esmor@btinternet.com

Emlyn Evans ® 600501
emlynevans@live.co.uk
Neville Hughes ® 600853

nev_hughes@btinternet.com

Dewi A Morgan ® 602440

dewimorgan@fsmail.net

Dafydd Fon Williams @& 601583
dafydd@gerlsn.wanadoo.co.uk

Walter W Williams ® 601167
waltermenai@yahoo.co.uk

SWYDDOGION

Cadeirydd:

André Lomozik, Zakopane,

7 Rhos-y-Coed, Bethesda, Bangor,
Gwynedd LL57 3NW & 602117

Trefnydd Hysbysebion:

Neville Hughes, 14 Pant,

Bethesda LL57 3PA ® 600853
nev_hughes@btinternet.com

Ysgrifennydd:

Gareth Llwyd, Talgarnedd,

3 Sgwar Buddug, Bethesda

LL57 3AH ® 601415
garethllwyd197@btinternet.com

Trysorydd:
Godfrey Northam, 4 Liwyn Bedw, Rachub,
Llanllechid LL57 3EZ ® 600872

Y Llais Drwy’r Post:
Owen G Jones, 1 Erw Las, Bethesda,
Gwynedd LL57 3NN ® 600184

Golygydd y Mis

Golygydd y mis hwn oedd Neville Hughes.
Golygydd mis Mawrth fydd leuan Wyn,
Talgarreg, Ffordd Carneddi, Bethesda
LL57 3SG (01248 600297)
cylch@tiscali.co.uk

Pob deunydd i law erbyn dydd Mercher
29 Chwefror os gwelwch yn dda. Plygu
nos lau, 15 Mawrth yng Nghanolfan
Cefnfaes am 6.45

Cydnabyddir
Cefnogaeth

DYDDIADUR Y DYFFRYN

Chwefror

18  Bore Coffi Eglwys Glanogwen. Neuadd
Ogwen. 10.00 — 12.00

19 Cyngerdd lansio CD Cor Meibion
y Penrhyn. Capel Jerusalem am 7.30.

20  Te Bach. Festri Carmel Llanllechid.
2.30-4.00

21 Te Crempog. Eglwys y Gelli Tregarth.
2.00 —4.00.

21  Noson Grempogau. Eglwys St. Ann a
St. Mair, Mynydd Llandygai.

22 Te Crempog. Canolfan Glasinfryn am
2.00

23 Merched y Wawr Bethesda. Dathlu Gwyl
Ddewi. Cefnfaes am 7.00

25  Bore Coffi Plaid Cymru Dyffryn Ogwen.
Neuadd Ogwen. 10.00 — 12.00

27  Cyfarfod Blynyddol Plaid Cymru. LIyr
Huws Gruffydd. Neuadd Ogwen am 7.00

Mawrth

01  Gwasanaeth Gwyl Ddewi. Eglwys y
Gelli Tregarth am 10.30 yb.

01 Dathlu Gwyl Ddewi. Paned, Cacen a
Chan. Carmel Llanllechid, 1 Mawrth,
3.00 —4.30.

02 Dydd Gweddi Byd-Eang y Chwiorydd
(Rhyngenwadol). Capel Jerusalem
Bethesda

02 Noson gyda Sian James. Neuadd Ogwen
am 7.00

02  Cyngerdd er budd Eisteddfod yr Urdd
2012. Neuadd P.J. Bangor am 7.00

03  Bore Coffi Plaid Lafur (Elw at
Eisteddfod yr Urdd Eryri). Neuadd
Ogwen 10.00 — 12.00

05 Merched y Wawr Tregarth. Dathlu Gwyl
Ddewi. Festri Shiloh am 7.00

07 Cymdeithas Lenyddol Gofalaeth Bro
Dyffryn Ogwen. Dathlu GWwyl Ddewi.
Ysgol Llanllechid am 6.30.

09 Bingo at Glwb Epilepsi Ysbyty
Gwynedd. Canolfan Glasinfryn am 7.30.

10 Bore Coffi Llys Dafydd. Neuadd Ogwen
10.00 — 12.00

10 Marchnad Cynnyrch Lleol. Ystafell Fawr
Capel Jerusalem. 10.00 —2.00

12 Cymdeithas Hanes Dyffryn Ogwen.
Elvey Macdonald. Festri Jerusalem am
7.00

16  Cawl a Chan yn Eglwys St. Cedol, Pentir
am 7.00

17  Bore Coffi Eisteddfod Dyffryn Ogwen. .
Neuadd Ogwen 10.00 — 12.00

24 Bore Cofti Llais Ogwan. Neuadd Ogwen
10.00 — 12.00

29  Merched y Wawr Bethesda. Medwyn
Williams. Cefnfaes am 7.00

31 Bore Coffi Samariaid. Neuadd Ogwen
10.00 — 12.00

Ebrill

01 Cymanfa Ganu. Capel Bethlehem,
Talybont.

Clwb Cyfeillion
BETEROT\ETY

Gwobrau Mis Chwefror
£30 (60) Gomer Davies,

32 Tal y Cae, Tregarth.
£20 (112) Rhian Jones,

Hen Barc, Bethesda
£10 (170) Morfudd Roberts,

Llwyn Meurig, Bethesda
£ 5 (52) Barbara Jones,

1 Dolhelyg, Talybont..

Rhoddion i’r Llais

£20.00 Er cof annwyl am ben-blwydd John
Gareth Parry, 43 Adwy’r Nant,
Bethesda (26 Chwefror). Cariad
mawr am byth! Mam a’r teulu i gyd

£10.00 Gwyneth Morris, Gwaen Gwiail,

Gerlan

Teulu Maes yr Hedydd, Tregarth

Heulwen Bright, Ffordd Bangor.

Steffan Roberts, Pen y Ceunant Isaf,

Llanberis.

John a Mair Jones, Siop John,

Bethesda

Don Hughes, Halifax.

£ 5.00 Ceri Dart, 3 Rhos y Nant, Bethesda.

£10.00 Hywel Willams, Llanfairpwll.

£10.00 Er cof annwyl am Brian Parry,
45 Abercaseg, Bethesda, a fu farw ar
4 Chwefror 2010, oddi wrth Joan a’r teulu.

£50.00 Pearl a Katie Midwinter, mewn

hiraeth am Eric. X.

Mrs Morfudd Jones, Maes y Garnedd,

Bethesda

Mrs Shirley Evans, Bwthyn,

Braichmelyn, er cof am William

Hugh Thomas Evans - gwr, tad, a

thaid annwyl.

Bryn Roberts, Sain Ffagan.

Mrs E. V. Amos, Bethesda

Ann Huws, Y Fali.

Ken Jones, Edgeware.

Myrddin Williams, Clynnog Fawr.

Bet Lewis, Abergynolwyn.

D. Mair Jones, Eton Wick.

D.W. Thomas, Barrow in Furness.

Gwen Pritchard, Bangor.

Donna Coleby, Penwortham.

Gwynfryn Davies, Caernarfon.

Betty Jones, Deganwy.

Emyr Wyn Hughes, Porthaethwy.

Huw Brown, Y Swisdir.

Eirwen Hughes, Ripponden.

Mrs B. Owen, Tregarth.

J, Gwynfor Davies, Widnes.

Jean Jones, Cemaes.

£ 4.00
£ 3.50
£25.00

£25.00

£ 8.00

£5.00

£10.00

£25.00
£12.00
£12.00
£12.00
£12.00
£10,00
£10.00
£ 7.00
£ 7.00
£ 7.00
£ 7.00
£ 7.00
£ 5.00
£ 2.50
£ 2.00
£ 2.00
£ 2.00
£10.50

Llais Ogwan ar Dap

Os gwyddoch am rywun sy’n cael
trafferth &’i olwg, ac a hoffai dderbyn
copi o’r Llais ar gasét bob mis,
cysylitwech ag un o’r canlynol:

Gareth Liwyd ® 601415
Neville Hughes @ 600853

Archebu Llais Ogwan

drwy’r Post

£18 Gwledydd Prydain
£27 Ewrop
£36 Gweddill y Byd

Owen G. Jones, 1 Erw Las,

Bethesda, Gwynedd LL57 3NN
post@llaisogwan.com

Cyhoeddir gan
Bwyllgor Llais Ogwan

Cysodwyd gan Tasg,
Gorffwysfa, Sling, Tregarth
LL57 4RJ ® 07902 362 213
post@tasg.co.uk

Argraffwyd gan Wasg Ffrancon,
D6l Ddafydd, Bethesda LL57 3LY
® 01248 601669

Nyth y Gan

Y Tyddynwr

Ni chafodd fawr o addysg
Ymysg breintiedig rai
Ond dysgu wnaeth trwy brofiad
Wrth drin y graig a’r clai.

O erwau llwm a brwynog
A’r fawnog cafodd ef
Ran fechan o’i gynhaliaeth
Yn swn yr oen a’i fref.

Bu hefyd yn y chwarel
Mewn rwbel dan y graig
Yn ennill 8’1 drwm gelfi
Y geiniog brin i’w wraig.

Caed yno wir frawdoliaeth
Byd amaeth ar y bonc
Cans yno roedd tyddynwr
Yn rhannu’r ¢cyn a’i donc.

Rhwng muriau moel y caban
Ymddiddan fu y rhain
Yn hollol groes i’r disgwyl
Yn trafod pethau cain.

Roedd yno hwyl a thynnu coes
A ’chydig iawn o eiriau croes.

Y Fflam
Mae iddi ddawns a gwres a lliw
A bywyd ’rdl ei thanio,
Ac o flaen tan ar noson oer
Y hi sy’n ein cysuro.

Ymlacio’n braf gawn yn ei gwres
Wrth edrych arni’n llosgi,
A rhoddi ambell glap o lo
I’w chynnal a’i bywiogi.

Mae’n bleser edrych arni hi
Yn creu gwahanol liwiau
A’1 llu batrymau yn y tan
Yn marw ac ail-gynnau.

Ychydig o aclwydydd nawr
A wél el dawns a’i lliwiau;
Y glowyr dewr o’r pyllau glo
Ddiflannodd o’n bywydau.

Dafydd Morris

Neuadd Ogwen
Bethesda

Bore Coffi
Plaid Cymru

Bore Sadwrn, 25 Chwefror
10.00 - 12.00
Mynediad 50c.

Cyfarfod Blynyddol
Cangen Plaid Cymru Dyffryn Ogwen

yn Neuadd Ogwen
Nos Lun 27 Chwefror
am 7.00 o’r gloch.

Gwr Gwadd:
LIyr Huws Gruffydd, A.C.

Liwyddiant Ysgol Tregarth

(parhad o’r dudalen flaen)

Mae pawb yn yr ysgol yn falch iawn bod yr
holl waith caled wedi cael ei gydnabod
trwy ddyfarnu’r wobr hon.

Dywedodd John Rolfe o’r Cyngor
Prydeinig: “Llongyfarchiadau i bawb yn
Ysgol Tregarth. Bu dimensiynau
rhyngwladol addysgu a dysgu yn greiddiol
i waith y Cyngor Prydeinig ers dros 75
mlynedd ac rydym yn falch iawn o weithio
gyda Rhaglen Addysg Byd-eang HSBC i
ddathlu grym ac effaith y cyswillt rhwng
ysgolion. Nawr, fwy nag erioed, mae
angen i ni ddeall ein gilydd yn well yn 'y
byd, lle ceir mwy o gysylltiadau a rhyng-
gysylltiadau byd eang, ac mae
partneriaethau ysgol rhyngwladol yn rhan
bwysig o hyn. Rydym yn ddiolchgar i
Ysgol Tregarth am eu gweithgareddau
rhyngwladol anhygoel sy’n cyfoethogi
addysg y disgyblion.”

Cangen Plaid Cymru
Dyffryn Ogwen

Cafwyd cyfarfod prysur iawn ar 31 Ionawr gan
fod nifer helaeth o eitemau wedi eu cynnwys
ar yr agenda.

Y Cynghorydd Dafydd Meurig oedd yn arwain
o’r gadair ac fe gafwyd trafodaeth frwd a
bywiog ar faterion megis yr Ymgyrch
Aclodaeth, maniffesto ar gyfer etholiadau’r
Cyngor Sir, Arweinyddiaeth y Blaid, a’r
ddogfen “Camu ‘Mlaen : Adfywio’r Blaid i
Gymru”.

Croesawyd y newyddion bod aelodaeth y
Blaid yn genedlaethol wedi cynyddu 23%,
nifer ohonynt yn Nyffryn Ogwen. Diolchwyd i
bawb am eu gwaith yn casglu tal aclodaeth
2012.

Mae ein cynghorwyr lleol yn parhau gyda’u
gwaith da yn y gymuned ac fe gafwyd
adroddiadau gan sawl un ohonynt, yn cynnwys
Ann Williams, Wynn Williams a Dafydd
Meurig. Mae cryn anniddigrwydd o hyd
ynglyn &’r drefn gosod tai, sydd yn rhoi
blaenoriaeth i bobl o’r tu allan i’r Dyffryn!
Penderfynwyd ein bod yn anfon llythyr at
Gartrefi Cymunedol Gwynedd gyda chopi i
Alun Ffred Jones AC a Hywel Williams, AS.

Adroddwyd bod Cymhorthfa Hywel Williams,
AS, yn Neuadd Talgai, Llandygai, wedi bod yn
brysur iawn. Diolchwyd i bawb a fu’n helpu.

Anogwyd yr aelodau i fynychu’r cyfarfod
hystingau ar gyfer yr etholiad arweinyddol yn
Theatr Seilo, Caernarfon ar nos Lun, 20
Chwefror. Cyfle i glywed beth sydd gan yr
ymgeiswyr i ddweud ac i ofyn cwestiynau. Ni
fydd pleidleisio yn digwydd yn y cyfarfod.
Bydd pob aelod yn derbyn papur pleidleisio
drwy’r post ddiwedd Chwefror.

Cynhelir Cynhadledd Wanwyn Plaid Cymru ar
23 a 24 Mawrth yng nghae rasio Ffos Las yn
Nhrimsaran, Caerfyrddin. Dyma fydd cyfle
cyntaf ein harweinydd newydd i gyfarch y
Blaid yn dilyn yr etholiad arweinyddol.

I orffen ar nodyn lleol, edrychwn ymlaen at ein
bore coffi ar 25 Chwefror a’n Cyfarfod
Blynyddol ar nos Lun, 27 Chwefror.

Plaid Lafur
Dyffryn Ogwen

Yn gynnar ym mis lonawr, aeth nifer o
aelodau’r gangen i gyfarfod Plaid Lafur
Arfon a Phlaid Lafur Moén ar y cyd, i drafod
cynigion y comisiwn ffiniau ar gyfer
etholacthau seneddol newydd i Gymru, e.e.
rhoi Bangor, Dyffryn Ogwen ac ardaloedd
eraill gydag Ynys Mon. Awgrymwyd
gwelliannau, a hefyd awgrymwyd yr enw
‘Mon-Menai’ yn hytrach na ‘Menai ac Ynys
Moén’. Yna, aeth rhai o’r aelodau i gyfarfod
Plaid Lafur Gogledd Cymru yn y Rhyl i
drafod yr un pwnec.

Yng nghanol y mis, cynhaliwyd cyfarfod
misol arferol y gangen oherwydd bod
rheolau newydd y Blaid Lafur wedi symud
y Cyfarfod Blynyddol i’r cyfnod ar 6l yr
etholiadau ym mis Mai. Cafwyd adroddiad
am Gyngor Gwynedd, e.e. y penderfyniad i
godi deg punt y dydd am ddefnyddio
canolfannau gofal dydd, a’r ardal ddi-atodol
mewn rhannau o Fethesda a’r Gerlan.

Hefyd, cafwyd adroddiad am Gyngor
Bethesda, e.e. newid y clinig a siop arall i
fflatiau; y penderfyniad mewn egwyddor i
gymryd gofal o Ganolfan Rachub ar 61 dwy
flynedd; a’r cynghorau eraill yn y Dyffryn.

Yna bu trafodaeth am Gomisiwn Silk, sydd
yn ystyried rhoi pwerau trethi a benthyg
arian i Gynulliad Cymru.

Cynbhelir y cyfarfod nesaf ar nos Fawrth,
Chwefror 21ain am 7.30.p.m. yng
Nghanolfan Cefnfaes, ond NI chynhelir
cyfarfodydd yn ystod misoedd Mawrth ac
Ebrill.

Rygbi (dan 14)

Dechreuad da gan yr hogia cyn i Nant gael
cyfle i ddeffro. Y bél yn cael ei chadw
ymysg y blaenwyr am gyfnodau hir cyn ei
thaflu allan i Lewis Hall ac ef yn cael
rhediad cryf i ennill tir. Gweithiodd y
blaenwyr y bél ymlaen eto o’r ryc cyn i'r bél
gael ei lledu ar y dde gyda Ashley
Rowlands yn gwthio Nant o’r ffordd a thirio
am ei gais cyntaf. Taro’r postyn ddaru lago
Davies gyda’r trosiad.

Daeth Nant yn 6l i'r gem wedyn gan
gystadlu’n frwd ar y llawr, ond nid oedd
Pesda’n ildio dim gyda’r cefndryd Iwan a
Morgan Roberts ym mhob man.
Gweithiodd y sgrym yn dda drwy’r hanner
a dyma ddaeth ag ail gais y tim gyda
Ashley’n croesi’r gwyngalch am yr eildro.

Wedi'r hanner daeth Nant allan yn tanio ac
fe gawsant eu haeddiant gyda chais cyflym
o’r cychwyn. Bu pwyso aruthrol wedyn gan
y tim cartref ond 'roedd Pesda’n sefyll yn
gadarn ymysg y blaenwyr; Deifid Wyn yn
datblygu pob gém a Kyle Thomas yn
awchu am gael y bél yn ei ddwylo.
Gwelwyd chwarae deallus yn y chwarter
olaf gan amrywio codi’r bél o’r sgrym a
chicio i ennill tir; ac o wneud hynny
aethpwyd ar bél tuag at 22 Nant a mygu'i
canolwyr cyflym. Gyda'r gém yn tynnu at ei
therfyn, gwelwyd Cai Price yn derbyn y bél
ar garlam mewn symudiad o’'r maes
ymarfer ac ennill 15 metr o dir. O’r chwarae
rhydd yn dilyn hynny cicwyd y bél allan gan
Steffan Owain i selio buddugoliaeth
haeddianol oddi cartref.

Bethesda

Llén Ogwen,
Stryd Fawr, Bethesda
® 600431

John Wyn Jones,

Siop W E Jones

(Siop John), Rhes Fictoria
(Stryd Fawr), Bethesda
= 600251

Fiona Cadwaladr Owen,
Bryn Meurig Bach,

Coed y Parc, Bethesda,
LL57 4YW [ ‘B 601592

Joe Hughes,
Awel y Nant, Ffordd Ffrydlas,
Bethesda 1@ 601902

Diolch

Dymuna Mary Jones, 42 Erw Las,
ddiolch i bawb am yr holl
garedigrwydd a gafodd dros y
cyfnod wedi iddi gael y
ddamwain a thorri’r ddau
arddwrn. Diolch yn arbennig i’r
rhai a gludodd fwydydd blasus
iddi. Drwy’r cwbl mi gafodd ginio
Nadolig ardderchog hefyd - diolch
i’r cogydd ifanc o fri sydd yn
digwydd preswylio yn yr un ty a
Mary (h.y. Dewi’r mab!). Diolch o
galon i chiigyd.

Ysbyty

Anfonwn ein cofion at Hilda
Campbell, 11 Erw Las, sydd wedi
derbyn llaw-driniaeth yn
ddiweddar. Brysiwch wella Hilda!

Gerallt Adref

Da iawn oedd clywed fod Gerallt
Jones, Fferm Felin Coetmor, wedi
cael dod adref o'r diwedd. Bu
llawer o bryderu amdano dros yr
wythnosau a dreuliodd mewn
gwahanol ysbytai yn dioddef o
anafiadau enbyd. Pob dymuniad
da am wellhad llwyr i ti Gerallt!

Profedigaeth

Drwg gennym glywed am
farwolaeth mam Paul Rowlinson,
Crud yr Awel, Lon Newydd
Coetmor, yn ystod mis lonawr.
Anfonwn ein cydymdeimlad
dwysaf at Paul a'r teulu yn eu
profedigaeth!"

Metron

Llongyfarchiadau i Manon
Williams ar gael ei phenodi i
swydd metron yn Ysbyty
Gwynedd. Mae Manon, fel y
gwyddom, un un o Stad Coetmor,
Bethesda, ac yn ferch i Mrs Jean
Ogwen Jones a’r diweddar Alun
Ogwen Jones. Pob llwyddiant iddi
yn ei swydd newydd.

Taid a Nain

Llongyfarchiadau i Mr a Mrs R.
Moore, Rhos y Coed ar yr
achlysur hapus o ddod yn nain a
thaid i fab a anwyd i Dylan a Nia.

Cartrefi Newydd

Croeso cynnes iawn i Mrs Jennie
Jones i’w chartref newydd yn 11
Bryn Caseg

Hefyd croeso i Mr a Mrs David
Jones a’r teulu i Ffordd Bangor.

Pen-blwydd Arbennig

Mae Ellis Thomas, 33 Abercaseg,
yn dathlu ei ben-blwydd yn 65 oed
ar 25 Chwefror. Pen-blwydd hapus
iawn iddo oddi wrth y teulu a’r
ffrindiau i gyd.

Ysbyty

Cofion cynnes iawn a gwellhad
buan i’r rhai a fu yn yr ysbyty yn
ddiweddar. Da deall fod rhai wedi
cael dod gartref erbyn hyn:

Mrs Morfudd Ashworth, Rhes
Gordon;

Mr Bert Hughes, Stryd John;

Mrs Carys Thomas, Rhes Douglas;
Mrs Mary Davies, Glanogwen;
Mr Stan Edwards, Coetmor;

Mrs Joan Morris, Adwy’r Nant;

Mrs Nancy Evans, Rhes Pen-y-bryn;

Mrs Hilda Campbell, Erw Las;

Mr Percy Parry, Erw Las;

Mrs Helen Roberts, Ffordd Ffrydlas;
Mrs Heddwen Jones, Rhos y Coed.

Profedigaeth
Yn dawel, yn Ysbyty Gwynedd ar

23 Jonawr, bu farw Mr Deiniol Wyn

Owen, 2 Glanogwen yn 73 oed,
priod annwyl Mrs Eirwen Owen,
tad gofalus Carol, Dafydd, Arwyn a
Bethan a thad yng nghyfraith
Stephen, Dawn-Marie, Glenda a
Dylan. Taid hoffus a brawd Eirlys,
Euronwy a’r ddiweddar Jennie.
Cynhaliwyd ei angladd ddydd Iau,
26 Ionawr gyda gwasanaeth yn
Amlosgfa Bangor lle daeth tyrfa
fawr ynghyd. Gwasanaethwyd gan
y Parchedig Dewi T. Morris,
Porthmadog.

Cydymdeimlwn & chwi fel teulu i
gyd yn eich colled a’ch hiraeth am
Deiniol.

Diolch

Dymuna teulu’r ddiweddar Mrs
Margaret Walton ddiolch o galon i
bawb am eu cydymdeimlad a’r
rhoddion a dderbyniwyd ganddynt.
Diolch yn arbennig i gartref Plas
Ogwen am eu gofal dros y
blynyddoedd. Diolch hefyd i Mr
Gareth Williams am ei waith o

drefnu’r angladd ac i’r Parchedig G.

Hughes a Mrs Helen Williams am
bob cymwynas.

Cytle

Cothi

Llongyfarchiadau i Cerys Gwenllian
Jones o Ffordd Pant am ennill y
cyflei gael hyfforddiant arbennig
fel rhan o raglen Cyfle Cothi ar
Radio Cymru. Mae’r rhaglen yn
rhoi cyfle i dalentau newydd
dderbyn hyfforddiant a chael dangos
eu doniau ar y llwyfan, a hynny dan
oruchwyliaeth craff rhai o enwogion
y byd perfformio.

Cafodd Gwenllian ei dewis gan banel o feirniaid oedd yn cael ei
arwain gan yr enwog Margaret Williams, wedi iddi anfon CD o
ganeuon a gyfansoddwyd ganddi i’r rhaglen sy’n cyflwyno talentau
perfformio newydd ar radio Cymru.

Fel rhan o’r rhaglen a ddarlledwyd ychydig cyn y Nadolig cawsom
glywed y sesiynau mentora a gafodd Gwenllian gan Meilir Gwynedd

(Sibrydion) yn ei stiwdio yng
Nghaerdydd yn ogystal a
chyfweliadau gan rai o’i ffrindiau.

Fel her i gloi'r hyfforddiant cafodd

Gwenllian gyfle i berfformio gyda
Meilir Gwynedd mewn gig Parti
‘Dolig Nyth yng Nghlwb Gwdihw
yn y brifddinas.

Yng ngeiriau Gwenllian roedd y profiad yn un “Awesome”’! Cafodd
ganmoliaeth ac adborth bositif iawn gan sawl un a oedd bresennol ac
edrychwn ymlaen at gael clywed mwy ganddi yn y dyfodol agos.

Gorffwysfan, Stryd Fawr

Ar 6 Rhagfyr aeth 34 o aclodau a
chyfeillion ar wibdaith i Lerpwl.
Cafwyd diwrnod da, er ei bod yn
oer iawn! Diolchodd y Cadeirydd
i’r rhai a fu’n trefnu.

Yna ar ddydd Mawrth, 13
Rhagfyr, acth 42 ohonom i Fae
Colwyn yn y bore ac ymlaen i
westy Glan Aber ym Metws y
Coed, lle cafwyd cinio Nadolig
ardderchog. Diolchodd y
cadeirydd am y trefniadau ac i
bawb a ddaeth a gwobrau ar gyfer
y raffl.

Cofion a gwellhad buan i’r thai a
fu yn yr ysbyty yn ddiweddar, sef:
Mr Stan Edwards, Coetmor;

Mrs Glenys Lloyd Jones,
Glanffrydlas;

Neges i’r Aelodau: Cofiwch am y
pwyllgor fore Llun, 27 Chwefror
2012 am 11.15 y bore.

Sefydliad y Merched, Carneddi

Ar noson ddigon oer, yr ail o Chwefror, rhoddodd ein llywydd
Gwyneth Morris groeso cynnes iawn i bawb a oedd wedi mentro allan
ar y noson. Daeth nifer fechan o ymddiheuriadau i law — rhai o’r
aclodau yn dioddef dan annwyd ac yn ei gweld yn rhy oer i ddod allan.
Anfonwyd ein cofion at yr aclodau sy’n disgwyl llawdriniaethau ac at
y rhai sy’n cael triniaeth ar hyn o bryd. Brysiwch wella! Anfonodd
Gwyneth ein cofion at Margaret Hughes hefyd, sydd yng nghartref
Bryn Llifon ym Mangor. Mae pawb yn siarad am Margaret yn aml
iawn yn y sefydliad a bydd Jean yn mynd a’n cofion ati bob wythnos.

Darllenwyd cofnodion y mis diwethaf gan Jean a’r llythyr misol gan
Gwyneth. Trafodwyd gweithgareddau’r sefydliad, gan gynnwys
cyfarfod blynyddol y Ffederasiwn yng Ngwynedd, sydd i’w gynnal yn
Ysgol Brynrefail ar 4 Chwefror. Bydd y digwyddiadau a gynhelir yn y
cyfarfod yn cael eu crybwyll mis nesaf.

Ein gwr gwadd am y noson oedd Mr Arwyn Oliver, cyn brifathro
Ysgol Pen-y-bryn ac Ysgol Llanllechid. Gwr yn enedigol o Fynydd
Llandygéi yw Arwyn ac wedi iddo ymddeol bu’n cyflawni llawer o
wahanol weithgareddau. Ei destun heno oedd Iluniau a hanes y
pontydd o Lyn Ogwen i lawr at Dal-y-bont.

Cawsom noson ddifyr iawn yn olrhain hanes y pontydd ac o ble daeth
eu henwau, rhai nad yw’r cyhoedd byth yn eu gweld oherwydd eu
lleoliad. Roedd yn braf iawn cael cipolwg ar rai o’r pontydd hyn a
diolchodd Margaret Owen yn fawr iawn i Arwyn am ein tywys ar y
daith. Diolchodd hefyd i’r merched am y baned. Mrs Beti Williams
enillodd y wobr lwcus, yn rhodd gan Jean Hughes.

Capel Bethania Cylch Meithrin
4 Mawrth: Mr J.0. Roberts C efnfaes
11 Mawrth: Dim Oedfa Sesiynau Dyddiol
18 Mawrth: Parch. Gwynfor Williams 915-12.150’r gloch
Oedfaon am 5.30 Cysylltwch a ni ar
Croeso Cynnes i Bawb 07815 085 323
EGLWYS UNEDIG EGLWYS UNEDIG
BETHESDA BETHESDA
‘LLENWI’R CWPAN?’ yng Nghapel ]erusalem
Estynnir croeso cynnes i
Dewch am sgwrs a phaned .
Salb e Gkl bawb i oedfaon Sul
rhwng 10.00 o’r gloch a Bore Gwasanacth ac Ysgol Sul am 10.00
hanner dydd Hwyr Gwasanaeth am 5.00




Yr Eglwys Unedig

Gweinidog: Y Parchedig Geraint Hughes

Anfonwn ein cofion gorau at yr
aelodau sydd yn yr ysbyty, yn
derbyn triniaethau allanol neu
mewn cartrefi henoed. Yr un
cofion atoch chwithau sy’n gaeth
i'ch cartrefi. Cawsom blwc o
dywydd oer ddiwedd y mis a
hynny’n effeithio tipyn ar yr
henoed. Meddyliwn am y
digartref ar adegau fel hyn a'r rhai
sy'n dioddef tywydd anarferol o
oer ar draws Ewrop.Gobeithio yn
wir y caiff y cor gyfle i ganu o'r
diwedd ar y 19ed o Chwefror!

Cynhaliwyd cyfarfod gweddi
dechrau'r flwyddyn o dan ofal
Jean Ogwen Jones, gyda nifer o
aelodau yn cynorthwyo a
chynaliwyd y seiat yn wythnosol
fel arfer. Daeth Andre Lomozik
atom i Gymdeithas y Chwiorydd 1
roi mwy o'i hanesion lleol
diddorol. Y tro yma acth a ni am
dro o gwmpas mynwentydd yr
ardal gan ddangos lluniau o
feddau enwogion a rhai nad
oeddent mor 'enwog' ond fod
rhyw nodwedd arbennig yn
perthyn iddynt megis
hirhoedledd. Jean Ogwen Jones
oedd Llywydd y noson.

Darparwyd paned gan Medi. Rita
Evans,Ceinwen Hughes a
Rhiannon Efans.Diolchwyd i
bawb gan Heulwen Roberts.
Cynhaliwyd y Gymdeithas
Lenyddol ym Methlehem,
Talybont. Y Llywydd oedd y
Gweinidog ac fe drefnwyd y
noson ddiddorol o Frethyn Cartref
amrywiol iawn gan Neville
Hughes

Llongyfarchiadau i Gwyneth
Morris, Gwaengwiail ar ddod yn
nain unwaith eto i drydedd merch
Dafydd ei mab a'i briod.

Dymuniadau gorau i Jennie Jones
yn ei chartref newydd yn Bryn
Caseg a chroeso i'r teulu o
Ganada sydd ar ymweliad a hi
yno. Croeso (hwyr) i Mair a John
Jones i'w cartref hwythau yn
Ffordd Bangor

Llongyfarchiadau mawr i Manon
Williams, merch Jean a'r
diweddar Alun Ogwen Jones ar
gael ei phenodi yn fetron gan
Ymddiriedolaeth Betsi
Cadwaladr. Gwyddom am
ymroddiad llwyr Manon i'w
gwaith. Llongyfarchiadau hefyd i
Nia, merch Medi a'r diweddar
Gwilym Williams ac i Siwan,
wyres John ac Elina Owen ar eu
dyweddiadau.

CYHOEDDIADAU'R MIS

Chwefror

19 Y Gweinidog

26 Oedfa Gwyl Ddewi(10)
Mawrth

04 Y Gweinidog

11 Parch. Cledwyn Williams
18 Y Gweinidog

Merched y Wawr,
Cangen Bethesda

Cyfarfu'r gangen yng Nghanolfan
Cefnfaes, nos lau, Ionawr 26, noson
ar 6l dathlu Gwyl Santes Dwynwen
ac roedd y Llywydd, Margaret
Jones, wedi bod wrthi’n brysur yn
addurno'r byrddau gyda chalonnau a
rhosod coch. Roedd hefyd wedi
coginio cacenni bach a llenwi'r
dysglau gyda siocled. Does ryfedd
fod aelodau cangen Bethesda yn
edrych mor dda! Gwenno Evans
oedd y cyfeilydd, Glenys Clark, yn
ol ei harfer wrth fwrdd y Trysorydd
ac Eleanor Morris, yr Ysgrifennydd
yn ddiwyd gyda'r trefniadau. Roedd
Eleanor wedi anfon llythyr at Ysgol
Dyffryn Ogwen i ddiolch am y
croeso a'r te Nadolig hyfryd.
Llongyfarchiadau i'r athrawes
newydd, Ceri Ogwen, ar Iwyddiant
y prynhawn ac i'r plant dan
arweiniad eu hathro cerdd.

Cyhoeddwyd nifer o ddyddiadau
pwysig i'T gangen ac yna aed
ymlaen gyda'r trefniant am y noson
sef noson o dan ofal rhai o'r aclodau
ei hunain. Tri Lle oedd y testun, ar
batrwm y rhaglenni diddorol ar y
teledu.

Dewiswyd pum aelod i son am
lefydd pwysig iddynt hwy. Gan mai
merch i weinidog Wesle yw Megan
Phillips, roedd rhaid iddi hi gael son
am fwy na thri lle ond gwnaeth
hynny yn ddiddorol ac mae'n siwr y
buasai wedi gallu ein difyrru am
noson gyfan.

Soniodd Elina Owen am ei haddysg
yn Sir Gaerfyrddin, am dwf yr iaith
ym Merthyr Tudful ers ei dyddiau hi
yno yn athrawes ifanc yn y
pumdegau ac am rai o gymeriadau
doniol a difyr Penllyn.

Aecth Jean Ogwen Jones a ni i
Gaergybi a’i magwraeth yno, dros y
ffin i’r coleg i Lerpwl a’i chartref
cyntaf gydag Alun yn Ellsemere
Port cyn dod yn 61 i Fethesda i
orffen y daith.

I Sir Fon yr aeth Eurwen Morris
hefyd i ddechrau gan son yn bennaf
am gartref a Thaid yno — nefoedd
fach i blentyn a’r lle gorau yn y byd
iddi hi. Yna symudodd i son am
Moelfre a’i hymweliadau a’r gwron
Richard Evans a fu’n gyfrifol am
arbed gymaint o fywydau. Yna acth
draw i’r Ysgwrn yn Nhrawsfyndd,
cartref Hedd Wyn, un 0’1 harwyr
mawr.

Yr olaf i siarad oedd Glenys Clark a
fu’n byw yn Florida am dros hanner
can mlynedd ond cyn mynd a ni yno
aeth a ni am dro i Israel cyn dod yn
ol adref'i fyw yn ymyl y fan lle
cafodd ei geni.

Diolchodd Thelma i bawb am noson
ddifyr. Rhoddwyd gwobr Iwcus gan
y rhai oedd yn gyfrifol am y baned
ac enillwyd hi gan Eirlys Jones

Byddwn yn cyfarfod nesaf ar
Chwefror 23 1 ddathlu Gwyl Ddewi.
Croeso 1 bawb gan gynnwys y

Dysgwyr

Llais Ogwan 5
Graen ar Gadeiriau’r Eisteddfod

Fel prosiect yn Adran Dylunio a Thechnoleg Ysgol Dyffryn Ogwen o
dan gyfarwyddyd Richard Smith, pennaeth yr adran, bu nifer o’r
disgyblion yn brysur yn glanhau a thrin tair cadair sy’n perthyn i
Eisteddfod Gadeiriol Dyffryn Ogwen.

Cadeiriau defodol yw’r tair, ac maent yn cael eu defnyddio’n flynyddol
ar lwyfan yr eisteddfod yn ystod defod anrhydeddu bardd y Gadair,
enillydd y Fedal Ryddiaith, ac enillydd Medal yr Ifanc. Mae i bob un
o’r cadeiriau ei harddull a’i hanes ei hun.

Cadair ddiweddar yw un ohonynt, er cof am Dafydd Orwig, ac mae’r
ddwy arall yn perthyn i ddegawd cyntaf'y ganrif ddiwethaf. Un yw
cadair Eisteddfod y Gymdeithas, Gerlan, yn 1908, a’r llall yw cadair
Eisteddfod Gadeiriol a Choronog y Plant, Bethesda yn1908 a
sefydlwyd gan y Parch. Rhys J. Huws, y Cymro brwd a ddaeth yn
weinidog Capel Bethesda yn 1905. Cyn symud i Ddyffryn Ogwen,
roedd o wedi sefydlu Eisteddfod y Plant ym Methel yn ystod cyfnod ei
weinidogaeth yno, ac mae’n fwy na phosibl bod llwyddiant ei
eisteddfodau wedi dylanwadu ar benderfyniad Ifan ab Owen Edwards i
gychwyn Eisteddfod yr Urdd yn 1929. Gyda mudiad yr Urdd yn dathlu
ei ben-blwydd yn 90 oed eleni, mae’n bwysig ein bod ni’n cofio
cyfraniad arloesol Rhys J. Huws i’r iaith a'r diwylliant Cymraeg.

Dymuna Pwyllgor yr Eisteddfod ddiolch yn fawr i Alun Llwyd,
Pennaeth yr Ysgol, a Richard Smith, Pennaeth yr Adran, am ymgymryd
a’r trefniant, ac i’r disgyblion am eu gwaith rhagorol yn glanhau’r
cadeiriau a’u trin efo olew arbennig. Mae’n dda eu gweld yn edrych
mor raenus.

Rhes gefn o’r chwith: Ieuan Wyn, ysgrifennydd 11én yr eisteddfod,
Nathan Lambert, Daniel Roberts, Dion Jones, Kelsey Coburn, Mathew
Evans, Sion Carson, a Richard Smith, pennaeth yr adran.

Rhes flaen o’r chwith: Ellis Ogwen Jones, Shauna Prytherch, Iwan
Thomas, Lucy Roberts a Gethin Williams.

Steve Eaves yn Neuadd Ogwen

“Noson wych!” Dyna’r ddau air oedd ar wefusau pawb wrth ymadael &
Neuadd Ogwen nos Wener, 3 Chwefror. Roeddent wedi mwynhau swper
a chan yng nghwmni Steve Eaves a’r band mewn awyrgylch arbennig o
braf. Roedd Steve ar ei orau!

Diolch i Dilwyn a chriw Pesda Roc am drefnu mor dda.

Edrychir ymlaen rwan at y noson nesaf ar 2 Mawrth yng nghwmni Sian
James.

Rachub a

Llanllechid

Dilwyn Pritchard,

Llais Afon, 2 Bron Arfon,
Rachub LL57 3LW

® 601880

Raymond Tugwell,
9 Ffordd Llanllechid
=® 601077

Cofion

Anfonwn ein cofion at Glena
Bevan, Red Lion, sydd heb fod yn
dda yn ddiweddar. Hefyd at Averil
Williams, Lon Groes, sydd wedi
derbyn llawdriniaeth yn Ysbyty
Broadgreen, Lerpwl.

Pen-blwydd

Dymuniadau gorau i Alison Jones,
Royal Oak a ddathlodd ei phen-
blwydd yn 50 mlwydd oed yn
ystod y mis. Mae Alison am
ddiolch am yr holl gardiau a’r
anrhegion a dderbyniodd wrth
ddathlu’r achlysur.

Penblwydd Arbennig
Dathodd Valerie Thomas, Tan y
Garth, ben-blwydd arbennig yn
ystod y mis. Llongyfarchiadau
Valerie!

Clwb yr Henoed

Ar 4 Tonawr fe ailagorodd y clwb
wedi gwyliau’r Nadolig. Dan
lywyddiaeth Mrs Ceinwen Hughes
croesawyd yr aclodau’n 61 gan
anfon eu cofion at nifer oedd wedi
bod yn wael yn ddiweddar, yn
enwedig Mrs Bet Highes a Mrs
Olwen Williams. Cafwyd sgwrs
ddiddorol gan Mrs Betty Williams
a ddangosodd hen luniau a phytiau
o bapurau newydd yn ymwneud a
hen gymeriadau’r ardal.

Ar 11 Tonawr, cafwyd cyfle i
groesawu criw o ferched o
Dalybont. Dyma glwb sy’n
cyfarfod bob yn aill ddydd Iau dan
arweinyddiaeth Mrs Angharad
Huws ac yn gwneud pob math o
waith cwiltio. Dangoswyd pob
math o enghrheifftiau o’u gwaith,
ac yn eu plith goruchuddion
gwely, clustogau a bagiau.

Diolch

Dymuna Mrs Bet Jones,
TanybwlIch ddiolch o galon i’w
theulu, pobl yr ardal ac yn
enwedig y postmon newydd, am yr
help a gafodd wedi iddi gael
codwm arall yn ei chartref.

Y Ganolfan

Fore Sadwrn, 28 Ionawr,
cynhaliwyd Bore Coffi er budd y
Ganolfan yn Neuadd Ogwen. Bu’r
llynedd yn gyfnod anodd i’r
Ganolfan yn Rachub, gyda
bygythiadau i’w chau. Gwnaed
ymdrech sylweddol gan y
Pwyllgor i sicrhau llwyddiant y
bore. O ganlyniad derbyniwyd
nifer fawr o roddion a
chyfraniadau at y stondinau.
Mynychwyd yr achlysur gan nifer
fawr o drigolion yr ardal, ffaith
sy’n codi calonnau Pwyllgor y

Sgwar Rachub yn 1916

Ganolfan yn fawr. O ganlyniad
codwyd y swm anrhydeddus o £350
—y swm mwyaf i’r ganolfan ei godi
erioed mewn bore coffi. Mae’n
debyg mai noson fingo fydd yr
achlysur nesaf i godi arian. Mae’r
pwyllgor yn dal i chwilio am fwy o
gymdeithasau neu ddigwyddiadau i
ddefnyddio’r ganolfan. Cysylltwch
4 Godfrey Northam ar 600872 am
fwy o wybodaeth.

Cyngerdd Eisteddfod yr Urdd
Trefnir Cyngerdd Mawreddog gan y
Brifysgol ac mae tocynnau ar gael
oddi wrth Raymond Tugwell. Bydd
y cyngerdd yn cael ei gynnal yn
Neuadd Pritchard Jones ar 2
Mawrth 2012. Yn cymryd rhan
bydd Cor Meibion y Penrhyn a
Choér Meibion Bangor ynghyd a
Chor Neuadd Syr John Morris
Jones, Dewi Ellis Jones, John
Eifion, Casi Wyn, Band
Porthaethwy, Parti Cydadrodd
Friars, a Band Jas Ysgol Tryfan.
Cysylltwch a8 Raymond i gael eich
tocyn am y pris rhesymol iawn o
£5.00.

Diolch

Dymuna Colin Rowlands ddiolch i
bawb o’r teulu a’r ffrindiau am yr
holl gardiau ac arian a dderbyniodd
dros y Nadolig.

Bydd cefnder Colin, sef Kaine
Rowlands, yn mynd i Affghanistan
ar 22 Mawrth. Dymuniadau gorau
iddo oddi wrth y teulu i gyd.

Dyma lun o Kaine wedi
ei arlunio gan Colin.

Deunaw oed

Mae mab Colin Rowlands, sef Dale,
wedi dathlu ei ben-blwydd yn 18
oed ar 5 Chwefror. Pen-blwydd
hapus iawn iddo oddi wrth y teulu
oll.

Gwella

Da iawn gweld fod Julie
Rowlands, 3 Trem y Garth yn
gwella ar 6l treulio wythnos yn yr
ysbyty yn dilyn damwain.

Dathlu Gwyl Ddewi

Paned, Cacen a Chan

yng nghwmni
Plant Ysgol Sul Carmel,
Llanllechid
Dydd lau
1 Mawrth
3.00i 4.30 o’r gloch.
Tocyn £1.00
Croeso i bawb

Carmel Llanllechid

Te Bach
Mis Chwefror

P’nawn Llun
20 Chwefror
2.30 tan 4.00 o’r gloch

Croeso i bawb

CAPEL CARMEL
Gwasanaethau

Chwefror

19: Y Parch. W.R. Williams 2.00
26: Oedfa i’r teulu 10.30 y bore
26: Y Gweinidog am 5.00

Mawrth

04:Y Parch, Trefor Jones 5.00
11:'Y Gweinidog 2.00 a 5.00
18: Y Parch D.C. Williams 5.00

Yr Ysgol Sul am 10.30 y.b.
Dwylo Prysur Nos Wener 6.30

Croeso Cynnes

Capel Bethel

Trefn
Gwasanaethau

Chwefror
19: Y Parch. John Pritchard
26:Y Parch. Dafydd Job

Mawrth

04:Y Parch. Merfyn Jones
11: Y Gweinidog

18: Y Parch Huw Pritchard

Oedfaon am 2.00 o’r gloch.
Croeso cynnes i bawb.

CAPEL CARMEL

Yn anffodus ni ymddangosodd yr
adroddiad am wasanaethau’r
Nadolig yn rhifyn y mis diwethaf,
Dyma geisio gwneud iawn am
hynny rwan.

Capel Carmel — Bu mis Rhagfyr
unwaith eto yn brysur wrth inni
baratoi at wasanaeth y Nadolig.
‘Clychau’n Canu’ oedd thema ein
hoedfa eleni. Cafwyd darlleniadau
o’r Beibl, perfformiwyd stori’r
geni, canu carolau a dawnsio.
Roedd yn oedfa fendithiol iawn i
bawb yng nghwmni’r ifanc. Wedi’r
gwaith caled mwynhaodd plant yr
ysgol Sul barti gwisg ffansi, gyda
Sion Corn yn gwneud ei
ymddangosiad blynyddol gydag
anrhegion iddynt. Noson yng
Ngahnolfan Bowlio Deg
Llandudno oedd gwobr aelodau’r
Clwb Dwylo Prysur. Dros yr
wythnosau diwethaf bu’r plant yn
casglu arian at y Genhadaeth Fyd-
eang a’r cyfanswm eleni oedd
£280. Diolch i’r plant am gasglu ac
1’r rhieni a ffrindiau am gefnogi’r
achos.

Ar fore dydd Nadolig cynhaliwyd
gwasanaeth dan ofal y Parchedig
Geraint Hughes. Canodd
Charmaine, un o blant yr Ysgol
Sul, yn hyfryd iawn. Gwnaethpwyd
casgliad 0 £110, a gyflwynwyd at
achos wardiau plant mewn ysbyty
yn ardal dlawd Blantyre. Bu Karen
Sillivan yn nyrsio yno am rai
blynyddoedd ac mae’n dal i gasglu
arian mewn gwahanol ffyrdd.

Yr Ysgol Sul — Mae prysurdeb
mawr yn ein plith y dyddiau yma
wrth inni baratoi at ddathlu Gwyl
Ddewi, yn blant ac yn aelodau’r
Clwb Dwylo Prysur. Mae elw
“Paned, Cacen a Chan’ i’w
gyflwyno i Mali Parry-Owen,
Rhiwlas, sy’n mynd i weithio’n
wirfoddol ymbhlith rhai o dlodion
Honduras. Bydd yn aros yno am
flwyddyn dan gynllun ‘Project
Trust’.

Ann a Dafydd Fon Williams,
14/4 Stryd y Ffynnon, Gerlan
& 601583

Llongyfarchiadau

Rydym yn llongyfarch Gwyneth
Morris, Gwaen Gwiail, ar ddod yn
nain unwaith eto. Ganed merch
fach i’w mab Dafydd, a’i wraig,
Eirian, sy’n byw yn Bronnydd
Uchaf. Rydym yn siwr fod pawb
wedi gwirioni efo’r fechan, yn
enwedig ei dwy chwaer fawr. Ein
dymuniadau gorau i chi i gyd fel
teulu

Geni

Llongyfarchiadau mawr i Arwel ac
Angela Phillips, Tan Treflys, ar
enedigaeth mab bychan, Aran
Owen. Ganed Aran ar y 12fed o
Tonawr. Pob hwyl i chi fel teulu!



Dyweddio

Llongyfarchaiadu calonnog i
Meleri Mén Roberts, merch Idris
a Rhian Roberts, 26 Ciltrefnus, ar
ei dyweddiad gyda Kevin Ramos
Furst o'r Swistir. Cariad mawr i'r
ddau oddi wrth y teulu.

Dod yn nain a thaid

Rydym yn llongyfarch Hefin ac
Elaine Hughes, Stryd Hir, ar ddod
yn daid a nain unwaith eto.
Ganed mab bychan, Ifan Cai, i’'w
mab, Dylan, a’i gymar, Sian sy’n
byw yn Erw Las. Rydym, hefyd,
yn llongyfarch Robin ac Ann
Hughes, Freithwen Isaf, ar ddod
yn hen daid a hen nain. Ein
dymuniadau gorau i chi fel teulu!

Aelod o gor

Mae Math Owen, Ciltwllan, wedi
cael ei ddewis i fod yn aelod o
g06r Only Kids Aloud. Mae hyn
yn gryn gamp, ac yn anrhydedd
mawr. Da iawn, chdi, Math! Fe
fyddi’n brysur iawn rwan. Pob
hwyl iti efo’r canu!

Ary teledu

Bu’r griwp lleol Vintage Magpie
ar y teledu yn ddiweddar yn
cymryd rhan ar y rhaglen Y Lle.
Mae dau o bobl ifanc yr ardal —
Elin Cain a Callum O’Marah —
yn aelodau o’r grwp. Da iawn,
chi, a phob dymuniad da a phob
llwyddiant i’r grwp!

Y Caban

Mae dosbarth Zwmba wythnosol
wedi cychwyn yn Y Caban, ac
mae’n profi’n hynod o
lwyddiannus, gyda nifer helaeth
yn dod yno. Braf yw gweld
hynny, a braf hefyd yw gweld fod
y Caban yn brysur y dyddiau hyn.
Os ydych chi am ddefnyddio’r
Caban ar gyfer cyfarfod o
unrhyw gymdeithas, yna
cysylltwch gyda Caren Brown.
Cofiwch am y Bingo Pasg sy’n
cael ei gynnal yn y Caban ar 16
Mawrth am 6.30. Mae hwn yn un
o weithgareddau codi arian y
Caban, felly cofiwch gefnogi.
Mae’n hynod o gostus i gynnal
canolfan fel hon, ac mae
gweithgareddau codi arian yn
hanfodol i dalu’r biliau.

Cylch Meithrin Gerlan

Diolch

Diolch yn fawr i Chris a Maureen
a chwsmeriaid “Y Sidr” am eu
cefnogaeth ar y “Noson Cwis a
Cyri”, ac am y rhodd hael o £150
a dderbyniwyd ganddynt. Diolch
hefyd i’r staff, pwyllgor a rhieni
am eich cefnogaeth a’ch gwaith
caled. Gwnaed elw o £266 tuag at
adnoddau i’r plant.

Ty Tair Llofft
i’w Osod
yn Gerlan

Ffoniwch 07810 874882
am ragor o fanylion,
neu gallwch ymweld a
http://strydgoronwy.tumblr.com

Carneddi

Derfel Roberts,
Ffordd Carneddi, Bethesda &

600965

Llongyfarchiadau i Roy Jones, mab
Doris a Gwilym o Gilfodan ar
dderbyn yr anrhydedd o M.B.E. gan
y Frenhines y flwyddyn hon.

Mae Roy yn byw yn Wrecsam ers
blynyddoedd bellach, ac wedi bod
yn gweithio i’r Bwrdd Trydan
(Scottish Power erbyn hyn) ers iddo
adael yr ysgol. Derbyniodd yr
anrhydedd hon am ei waith dros
bobl ifanc Cymru.

Clod i Waith Meithrinfa Ogwen

Llongyfarchiadau calonnog i bawb ym Meithrinfa Ogwen, Carneddi, ar
lwyddo i gyrraedd “Safon Buddsoddwyr mewn Pobl”. Cydnabyddiaeth
yw hyn, a roddir gan Gomisiwn Cyflogaeth a Sgiliau’r Deyrnas Unedig.
Bu’r Feithrinfa yn gwasanaethu teuluoedd yr ardal ers 11 mlynedd
bellach, ac yn y llun gwelir y perchennog, Delyth Jones (ar y dde) a’r
dirprwy (Julie Williams) y ddwy wedi bod yno o’r cychwyn.

Neville Hughes,
14 Pant, Bethesda
& 600853

Cylch Meithrin Gerlan

Dydd Llun i Ddydd Gwener
9.00i12.30
24 oed
Cysylltwch & ni ar
07768405874

Penblwydd Arbennig
Llongyfarchiadau a phob dymuniad
da i Mr. Bob Griffiths, 13 Dolhelyg,
a ddathlodd ei ben-blwydd yn 90
mlwydd oed ar ddydd lau, 19
lonawr.

Deallwn hefyd fod Mr. a Mrs. Bob
Griffiths, wedi dathlu 62 mlynedd o
fywyd priodasol ar 7 lonawr.
Anfonwn ein cyfarchion a’n
dymuniadau gorau atoch eich dau.

Ysbyty

Mae Joan Fox, 63 Bro Emrys, wedi
cael dod adref yn dilyn rhai
wythnosau yn Ysbyty Gwynedd a’r
Eryri. Da deall ei bod yn gwella’n
dda. Mae Kobie, 11 Dolhelyg, yn yr
ysbyty. Dymunwn yn dda iddi a
hefyd i Miss Olwen Thomas,
Dolhelyg, sydd ddim wedi bod yn
dda.

Ary Teledu

Braf oedd gweld William a
Gwyneth Roberts, Fferm
Cochwillan, ar S4C yn ddiweddar.
Roedd y camerau wedi mynd i
ffilmio “Brecwast yn Fferm Ty’n

Capel Bethlehem
Trefn Gwasanaethau

Chwefror 19 : Gweinidog ;
Chwefror 26 : Parchg. Reuben
Roberts ; Mawrth 4 : Gweinidog ;
Mawrth 11 : Parchg. Harri Parri,
Caernarfon ; Mawrth 18 :
Gweinidog ;

Mawrth 25 : Parchg. Pryderi
Llwyd Jones, Cricieth.

Oedfaon am 2.00.
Croeso cynnes i bawb.

Eglwys Maes y Groes

Ar Sul olaf y mis cynhaliwyd gwasanaeth undebol rhwng y tair Eglwys dan
arweiniad y ficer, y Parchedig John Mathews, gyda Geraint Gill yn cyfeilio.
Cymerwyd rhan gan aelodau o’r eglwysi a chafwyd lluniaeth ysgafn ar
ddiwedd yr oedfa.

Drwg oedd gennym glywed am farwolaeth sydyn mam Hefina, sef Mrs
Eirlys Williams o Lannerch-y-medd ar 24 lonawr yn 91 oed, Cynhaliwyd yr
angladd yng Nghapel Ifan yn Llannerch-y-medd dan arweiniad y Parchedig
Emlyn Richards, Cemaes a darllenwyd rhan o’r Beibl gan ein ficer, y
Parchedig John Mathews. Fe'i claddwyd ym mynwent Capel y Gad yn
Bodffordd.

Estynnwn ein cydymdeimlad dwys at Hefina a’r teulu yn eu profedigaeth.

Llongyfarchiadau i Gracie Griffiths, Liwyn y Wern ar ddod yn hen nain
unwaith eto. Ganwyd Lowri Grace i Emily, merch Gareth. Dymuniadau
gorau iddynt.

Da deall fod Val Withers, Cae Bach, gartref yn gwella’n foddhaol yn dilyn
triniaeth ar ei llygaid yn Ysbyty Gwynedd.

Hendre” ar gyfer y rhaglen
“Ffermio”.

Nant Ffrancon

Ar wahan i sglaffio’r bacwn a’r
sosej fe gyfrannodd Wil at 'y
rhaglen drwy sgwrsio arni.
Deallwn bod arian wedi ei godi
tuag at Eisteddfod yr Urdd Eryri
2012 o ganlyniad i’r digwyddiad
hwn.

Cneifio

Dymuniadau gorau i Mr Elfed
Jackson, Braich Ty Du wrth iddo
fynd i Seland Newydd i gynrychioli
Cymru mewn cystadleuaeth
gneifio.

Profedigaeth
Anfonwn ein cydymdeimlad at Mr
John Morris a’r teulu, Dolawen, yn

Capel Bethlehem

Talybont eu profedigaeth fawr o golli brawd
yn Llanberis, sef'y diweddar
Y Gymdeithas Lenyddol Geraint Morris, yn 40 oed.

Brethyn Cartref oedd teitl y

noson a gynhaliwyd yn y festri
ar nos Fercher, 11 Ionawr, pryd
y daeth nifer o aelodau’r tair
eglwys ag eitemau amrywiol
i’w dangos; eitemau oedd yn
golygu rhywbeth iddynt ac yn
annwyl a gwerthfawr yn eu
golwg. Treuliwyd noson hynod
o ddifyr yn gwrando ar
hanesion y gwahanol
“drysorau” ac yn canu ambell i
gan dan arweiniad Neville
Hughes a’i gitar cyn mwynhau
paned a sgwrs ar y diwedd.

Capel Nant y Benglog

Trefn Gwasanaethau

Chwefror
19 : Mr Arwel Roberts;
26 Parch. Iwan LI. Jones

Mawrth

04 I’'w gyhoeddi

11 Y Parch Cledwyn Williams
18 Harri O. Jones

25 Parch. Dafydd L1. Hughes.

Oedfaon am 2.00.
Croeso cynnes i bawb.

Llandygai

Ethel Davies, Pennard,
Llandygai &353886

Gwaeledd

Dymunwn wellhad buan i Mr John
Evans, Llys y Gwynt, Llandygai,
sydd wedi cael dau ben-glin
newydd yn Ysbyty Macelor,
Wrecsam ar 23 Ionawr. Cafodd
ddod adref ddydd Sadwrn, 28
Ionawr ac y mae mewn tipyn o
boen. Mae meddwl cael gwneud
un ben-glin yn ddigon heb sén am
wneud y ddau yr adeg. Rydych yn
ddewr iawn John.

Gobeithio fod Mrs Cassie Tindall,
T§ Mawr, Pentref Llandygai yn
gwella wedi iddi syrthio yn y ty ac
anafu ei choes. Hyderwn y cawn
eich gweld cyn bo hir yn mynd am
dro o gwmpas y pentref gyda Roy.

Anfonwn ein cofion anwylaf at
Ernie a Nerys Coleman, leuan a
Ceinwen Evans, Jim a Beryl
Hughes, Bobby Jones, Gwen
Moresley, Betty Williams a
Dorothy Proudley Williams —
Brysiwch Wella!

Balch iawn oeddem o glywed fod
Mrs Olwen Lytham wedi cael dod
adref o’r ysbyty ar 61 iddi dorri ei
choes — cymerwch ofal Mrs
Lytham.

Pen-blwydd arbennig

Bydd Cai Jones (4 Pentre
Llandygai gynt) yn dathlu pen-
blwydd arbennig iawn yn 18
mlwydd oed ar 22 Chwefror.
Dymuniadau gorau iti Cai, a
gobeithio y cei di amser da a
diwrnod gweth ei gofio.

Profedigaeth

Cydymdeimlwn & Mrs Hefina
Watts, Cysgod y Dderwen, Ffordd
Abercaseg, Bethesda a’r teulu yn
eu galar o golli mam Hefina yn
ddiweddar. Yr un adeg y llynedd
bu farw Phil Watts, gwr Hefina ar
0l gwaeledd blin.

Mae pawb yn Eglwys Sant Tegai
yn meddwl am y teulu i gyd ar
adeg digon trist yn eu bywydau.

Yn yr Ysbyty

Cafodd Mr Bobby Jones, Bryn
Awel, Llandygai lawdriniaeth yn
Ysbyty Gwynedd ddydd Sul 29
Ionawr — cafodd glun newydd y tro
hwn. Dymunwn wellhad buan i
chwi Bobby, ac y byddwch yn
gallu dod adref i blith eich teulu yn
y dyfodol agos.

Diolchiadau

Carem ddiolch i’r Barchedig
Jennie Hood, Glanogwen am
ddod atom fore dydd Mercher,
18 Ionawr (yn absenoldeb y
Parchedig John Mathews) a
gwasanaethu’r cymun i ni.
Cawsom sgwrs a hi ar 6l y
gwasanaeth a mwynhau paned
o goffi a bisgedi — diolch yn
fawr Muriel.

Diolch i’r Athro Ian Russel
Hefyd am gymryd
Gwasanaeth y Foreol Weddi
ddydd Sul, 22 Tonawr. Er bod
y tywydd yn oer ac yn wlyb
roedd y ffyddloniaid yno.

Pen-blwydd

Fore Sul, 8 Ionawr roedd
gennym un eneth fach hyfryd
iawn oedd yn dathlu ei phen-
blwydd cyntaf. Ie, dim ond un
flwydd oed oedd Hannah
Louise. Gofynnodd y ficer inni
ganu “Pen-blwydd hapus” iddi
ac fe wnaed hynny yn llawen.
Mae’n dod i’r Eglwys yn selog
yng nghwmni Nain, Mam a
Dad bron bob bore Sul ac yn
ferch fach dda iawn. Dal ati i
ddod Hannah Louise.

Y Pumed Sul

Roedd y tair eglwys wedi dod
ynghyd er gwaethaf y glaw, ar
fore Sul, 29 Ionawr, a chafwyd
oedfa dda gyda digon o ganu.
Y Parchedig John Mathews
oedd yn cymryd y gwasanaeth
a Mr Geraint Gill wrth yr
organ. Diolch yn fawr am eich
croeso cynnes. Roeddem yn
falch o gael sgwrs, a mwynhau
paned a bisgedi cyn ffarwelio
dros dro.

Pentir

Anwen Thomas,

Min yr afon

11 Rhydygroes, Pentir
® 01248 355686

Eglwys Sant Cedol

Eglwys Sant Tegai

Gwaeledd

Cofiwn y mis hwn eto am ein
cyfeillion sy’n wael yn eu
cartrefi: Mrs Jane Couch, Mrs
Beryl Edwards, Mr Harry Gross
a Mrs Liz Jones. Dymunwn
adferiad llwyr a buan i chwi oll.
Roeddem yn falch o weld
Gwynne a Ceri Edwards yn yr
Eglwys ddechrau’r mis, a
Gwynne yn teimlo dipyn yn
well.

Clwb 100 Mis Ionawr

1af Rhif 25

Helen Bradley, Rhiwlas
Ail Rhif 23

Ann Williams, Glasinfryn.
3ydd Rhif 41

Phylis Jones, Rhiwlas.

Cydymdeimlad

Anfonwn ein cydymdeimlad at
David, Anna a Dawn yn eu
profedigaeth o golli chwaer,
chwaer-yng-nghyfraith a
mobryb, y ddiweddar Gwen
Williams, Bangor, yn
frawychus o sydyn.
Derbyniwch ein
cydymdeimlad Illwyr.

Gwellhad

Dymuniadau gorau i Mrs
Margaret Jones, Rhos
Penrhyn, Waun Pentir, am
iachad buan

wedi cyfnod yn Ysbyty
Gwynedd dros y Nadolig. Braf
yw clywed eich bod bellach
adref dan ofalaeth dyner eich
teulu. Brysiwch wella Anti
Maggie.

Bingo

Dydd Sadwrn, 21 Ionawr yn y
ganolfan, Glasinfryn, cafwyd
prynhawn o Fingo llwyddiannus
gyda llawer o hwyl. Hoffwn
ddiolch i Mary am drefnu’r
prynhawn a galw’r rhifau.
Diolch i bawb am eu cefnogacth.

Te Crempog

Prynhawn Mercher, 22 Chwefror
am 2.00 o’r gloch yng
Nghanolfan Glasinfryn cynhelir
te crempog. Croeso cynnes i
bawb ymuno & ni am brynhawn o
wledda.

Cawl a Chéan

Yn Eglwys Sant Cedol, nos
Wener 16 Mawrth am 7.00 o’r
gloch, gyda Chor Oriana yn
diddannu. Croeso cynnes i bawb.
maylion pellach i ddilyn.

John Huw Evans,
30 Bro Rhiwen, Rhiwlas
®352835

gydymdeimlad a dderbyniwyd yn eu
profedigaeth o golli Mrs Betty
Williams.

Hefyd diolchwn yn fawr iawn am y
rhoddion er cof amdani, a rannwyd
rhwng Ward Cybi a Meddygfa y
Felinheli. Diolch yn fawr i bawb.

Dymuno Gwellhad

Anfonwn ein cofion a’n
dymuniadau gorau at y rhai a fu’n
wael yn ddiweddar:

Cafodd Alan C. Pope, 5 Brony
Waun driniaeth i’w ben-glin yn
Ysbyty Gwynedd a deallwn ei fod
yn gwella.

Hefyd treuliodd Beryl Griffith,
Castell, gyfnod yn yr Ysbyty wedi
iddi gael codwm yn ei chartref.

Disgyn yn ei chartref hefyd a fu’n
gyfrifol am i Heulwen Evans,
Tegfryn dreulio pythefnos yn ei
gwely ar 0l cleisio’n ddrwg. Yn
ffodus nid oedd asgwrn wedi torri.

Y mae Valerie Miserotii Valdor
hefyd yn ei chartref ar 61 cyfnod yn
Ysbyty Gwynedd. Rydym yn ffodus
ein bod yn byw o fewn cyrraedd
hwylus i’r ysbyty.

Llwyddiant yn Llydaw

Mewn gwyl o’r enw Prizon, a
gynhelir yn flynyddol yn Llydaw,
anrhydeddir y rhai a gyfrannodd at
ddiwylliant Llydaw yn ystod y
flwyddyn.

Marwolaeth

Ar 6 lonawr bu farw Mrs Betty
Williams, 1 Bro Rhiwen, yn sydyn
ond yn dawel yn Ysbyty Gwynedd
lle cafodd ofal rhagorol. Roedd yn
fam, nain a chwaer amhrisiadwy.
Cynhaliwyd yr angladd brynhawn
dydd Mercher 11 Ionawr yn Eglwys
Sant Cedol, Pentir, gyda’r
Barchedig Dr Carol Roberts yn
gwasanaethu ac yn talu teyrnged
cynnes a theimladwy fel ffrind oes
i’r teulu. Diolch o galon iddi ac i’r
Barchedig Nia Williams.
Rhoddwyd Bet i orffwys gyda’i gWwr
Hywel a’i hwyr Stephen yn 6l ei
dymuniad. Diolch yn fawr hefyd i
John P. Turner, Rhyd y Groes am ei
ofal a’i drefniadau caredig a
gofalus.

Colli Cymwynaswraig

Bydd pentref Rhiwlas yn llawer
tlotach o golli Betty Williams, 1
Bro Rhiwen.

Roedd Eglwys Sant Cedol yn
orlawn ar gyfer gwasanaeth ei
hangladd. Prawf o boblogrwydd
Betty ymbhlith ei chymdogion a’i
ffrindiau. Cofiwn amdani fel un a
fu’n falch iawn 0’1 phriod a’i
phlant. Yn barod iawn ei
chymwynas, roedd ei pharodrwydd
1 helpu eraill yn brofiad pesonol i
lawer un yn yr ardal. Roedd Bet yn
un barod iawn ei sgwrs a’i gwén a
chofiwn yn annwyl iawn amdani.
Cydymdeimlwn yn gywir gyda’i
phlant a’u teuluoedd a gyda holl
gysylltiadau’r teulu.

Cydnabod cydymdeimlad
Dymuna Diane, Sharon, Mark,
Robin a’u teuluoedd ddiolch o
galon am bob arwydd o

Cafodd Lleuwen Steffan, sydd wedi
cartrefu yn Llydaw erbyn hyn, ei
henwebu ar gyfer dau gategori, sef
‘Siaradwr Llydaweg Gorau’r
Flwyddyn’ a ‘CD Gorau’r
Flwyddyn’. Lleuwen enillodd y
categori olaf gyda’i CD diweddaraf.
Mae cyfran helaeth o’r caneuon arni
yn yr iaith Gymraeg a’r gweddill
mewn Llydaweg.

Er na ddaeth i’r brig yn y categori
cyntaf roedd cael ei henwebu yn
anrhydedd ynddo’i hun.
Llongyfarchiadau iddi. Mae’n bleser
clywed am ferch o Riwlas yn cael y
fath lwyddiant.

Gaeaf anwadal

Daeth John Jones o Ystad Caeau
Gleision o hyd i loyn byw yny
gegin ar 22 Tonawr, a hynny a
arweiniodd at drafodaeth ar raglen
natur Radio Cymru, Galwad
Cynnar, y bore Sadwrn canlynol.
Eglurhad Bethan Wyn Jones oedd
bod gloynnod byw yn un o’r
creaduriaid sy’n cysgu dros y gaeaf,
ond os yw’r tywydd yn cynhesu mae
ambell un yn debygol o ddeffro. Ei
chyngor oedd ei rhoi yn rhywle oer.

Parodd y tywydd cymharol gynnes a
gafwyd ym mis Tachwedd a Rhagfyr
i sawl planhigyn flodeuo yn
gynamserol ac felly lleihau’r gobaith
am flodau yn y gwanwyn.

